
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

Коми Республикаса Веськӧдлан котырлӧн ӧткымын шуӧмӧ

вежсьӧмъяс пыртӧм йылысь

Коми Республикаса Веськӧдлан котыр шуис:

1.  Пыртны  Коми  Республикаса  Веськӧдлан  котырлӧн  ӧткымын

шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикаса Веськӧдлан котырӧн

Юрнуӧдысьӧс вежысь – 

Коми Республикаса сьӧм овмӧс министр                                           Г. Рубцова

Сыктывкар

2020 вося ода-кора тӧлысь 18 лун

247 №



Коми Республикаса Веськӧдлан котырлӧн

2020 во ода-кора тӧлысь 18 лунся 247 №-а шуӧм дорӧ

СОДТӦД

Коми Республикаса Веськӧдлан котырлӧн

ӧткымын шуӧмӧ пыртӧм

ВЕЖСЬӦМЪЯС

1.  “Коми  Республикалӧн  канму  ӧтувъя  предприятиеясса

юрнуӧдысьяскӧд  удж  йылысь  сёрнитчӧмъяс  кырымалӧм  йылысь

положение вынсьӧдӧм йылысь” Коми Республикаса Веськӧдлан котырлӧн

2002 во ӧшым тӧлысь 31 лунся 218 №-а шуӧмын:

1) 3 пункт гижны тадзи:

“3.  Урчитны,  мый  Коми  Республикаса  канму  ӧтувъя

предприятиеясӧн  юрнуӧдысьяскӧд  удж  йылысь  сёрнитчӧмъясыс

кырымавсьӧны,  вежсьӧны  да  дугӧдсьӧны  Коми  Республикаса  олӧмӧ

пӧртысь власьт органӧн, кодӧс лӧсялана веськӧдлан отрасльын (юкӧнын)

индӧма  веськӧдлыны  Коми  Республикаса  канму  ӧтувъя  предприятиелӧн

уджӧн котыртӧм да методика боксянь да координируйтны сылысь уджсӧ.”;

2)  Коми  Республикаса  канму  ӧтувъя  предприятиеясӧн

юрнуӧдысьяскӧд  удж  йылысь  сёрнитчӧмъяс  кырымалӧм  йылысь

положениеын, мый вынсьӧдӧма шуӧмӧн (1 №-а содтӧд):

а) 3 пункт гижны тадзи:

“3.  Предприятиеӧн  юрнуӧдысь  чинӧ  кандидатурасӧ  индӧны Коми

Республикаса олӧмӧ пӧртысь власьт органлӧн тшӧктӧд подув вылын, кодӧс

лӧсялана  веськӧдлан  отрасльын  (юкӧнын)  индӧма  веськӧдлыны  Коми

Республикаса канму ӧтувъя предприятиелӧн уджӧн котыртӧм да методика

боксянь  да  координируйтны  сылысь  уджсӧ  (водзӧ  –  Коми  Республикаса

отраслевӧй орган).”;

б) 5 пунктын:



нёльӧд  абзацын  “канму  эмбурӧн  веськӧдлӧм  да  вӧдитчӧм  серти

Коми Республикаса олӧмӧ пӧртысь власьт органлӧн” кывъяс вежны “Коми

Республикаса отраслевӧй органлӧн” кывъясӧн;

сизимӧд  абзацын  “канму  эмбурӧн  веськӧдлӧм  да  вӧдитчӧм  серти

Коми  Республикаса  олӧмӧ  пӧртысь  власьт  орган  да  Коми  Республикаса

уполномочитӧм  орган”  кывъяс  вежны  “Коми  Республикаса  отраслевӧй

орган” кывъясӧн;

в)  7  пунктса  медводдза  –  коймӧд  абзацъясын,  8  пунктса  мӧд  да

коймӧд абзацъясын,  9 пунктса мӧд абзацын,  10 пунктса нёльӧд абзацын

“канму эмбурӧн веськӧдлӧм да вӧдитчӧм серти Коми Республикаса олӧмӧ

пӧртысь  власьт  орган”  кывъяс  лӧсялана  вежлӧгын  вежны  “Коми

Республикаса отраслевӧй орган” кывъясӧн лӧсялана вежлӧгын.

2.  “Коми Республикаса канму ӧтувъя предприятиелысь отчётносьт

сетан  пӧрадок  вынсьӧдӧм  йылысь”  Коми  Республикаса  Веськӧдлан

котырлӧн 2005 во лӧддза-номъя тӧлысь 30 лунся 171 №-а шуӧмын:

Коми  Республикаса  канму  ӧтувъя  предприятиелысь  отчётносьт

сетан пӧрадокын, мый вынсьӧдӧма шуӧмӧн (содтӧд):

1) 2 пунктса медводдза абзац гижны тадзи:

“2. Коми Республикаса канму ӧтувъя предприятиеӧн юрнуӧдысь быд

квартал  ыстӧ  Коми  Республикаса  олӧмӧ  пӧртысь  власьт  органӧ,  кодӧс

лӧсялана  веськӧдлан  отрасльын  (юкӧнын)  индӧма  веськӧдлыны  Коми

Республикаса канму ӧтувъя предприятиелӧн уджӧн котыртӧм да методика

боксянь  да  координируйтны  сылысь  уджсӧ  (водзӧ  –  Коми  Республикаса

отраслевӧй  орган),  Коми  Республикаса  канму  ӧтувъя  предприятиелысь

отчёт (водзӧ – отчёт) тайӧ Пӧрадок дорӧ содтӧдын индӧм форма серти.”;

2) 3 пунктса медводдза абзац гижны тадзи:

“3. Коми Республикаса канму ӧтувъя предприятиеӧн юрнуӧдысь быд

во  ыстӧ  Коми  Республикаса  отраслевӧй  органӧ  вося  отчёткӧд  ӧттшӧтш

предприятиелӧн  финансӧвӧй  да  овмӧс  нуӧдан  удж  йылысь  тӧдмӧгъяс,

кутшӧмъяс петкӧдлӧны:”.



3.  “Коми Республикаса  канму ӧтувъя  предприятиеясӧн  водзӧсалӧм

серти сделкаяс сӧгласуйтӧмын Коми Республикаса олӧмӧ пӧртысь власьт

органъяслысь  уджсӧ  котыртан  пӧрадок  йылысь  положение  вынсьӧдӧм

йылысь” Коми Республикаса Веськӧдлан котырлӧн 2005 во лӧддза-номъя

тӧлысь 30 лунся 179 №-а шуӧмын:

1) нимсӧ гижны тадзи:

“Коми  Республикаса  канму  ӧтувъя  предприятиеясӧн  водзӧсалӧм

збыльмӧдан пӧрадок вынсьӧдӧм йылысь”;

2) водзкывсӧ гижны тадзи:

“Канму  да  муниципальнӧй  ӧтувъя  предприятиеяс  йылысь”

Федеральнӧй оланпаслӧн 24 статьяса 2 пункт, “Коми Республикаса канму

эмбурӧн веськӧдлӧм да вӧдитчӧм йылысь” Коми Республикаса Оланпаслӧн

5  статьяса  “з1” пункт  серти,  Коми  Республикаса  канму  ӧтувъя

предприятиеясӧн водзӧсалӧм збыльмӧдан ӧтувъя пӧрадок урчитӧм могысь

Коми Республикаса Веськӧдлан котыр шуис:”;

3)  1  пунктын  “водзӧсалӧм  серти  сделкаяс  сӧгласуйтӧмын  Коми

Республикаса олӧмӧ пӧртысь власьт органъяслысь уджсӧ котыртан пӧрадок

йылысь положениесӧ” кывъяс вежны “водзӧсалӧм збыльмӧдан пӧрадоксӧ”

кывъясӧн;

4) 2 пункт гижны тадзи:

“2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса

Веськӧдлан  котырӧн  Юрнуӧдысьӧс  вежысьлы,  коді  кывкутана  могъяс

юклӧм  серти  координируйтӧ  Коми  Республикаса  олӧмӧ  пӧртысь  власьт

органъяслысь сьӧмкуд, финансӧвӧй, кредитнӧй политика да вот юалӧмъяс

серти уджсӧ.”;

5)  Коми Республикаса  канму ӧтувъя  предприятиеясӧн  водзӧсалӧм

серти сделкаяс сӧгласуйтӧмын Коми Республикаса олӧмӧ пӧртысь власьт

органъяслысь  уджсӧ  котыртан  пӧрадок  йылысь  положениеын,  мый

вынсьӧдӧма шуӧмӧн (содтӧд):

а) нимсӧ гижны тадзи:



“Коми Республикаса  канму ӧтувъя предприятиеясӧн  водзӧсалӧмсӧ

збыльмӧдан пӧрадок”;

б) 1 пункт гижны тадзи:

“1.  Тайӧ  Пӧрадокыс  урчитӧ  Коми  Республикаса  канму  ӧтувъя

предприятиеясӧн  (водзӧ  –  предприятиеяс)  бокӧвӧй  йӧзлысь  водзӧсалан

ногсӧ.

Предприятиеяс  вермӧны  збыльмӧдны  бокӧвӧй  йӧзлысь

водзӧсалӧмсӧ татшӧм формаын:

кредитнӧй организацияяскӧд сёрнитчӧмъяс серти кредитъяс;

сьӧмкуд кредитъяс, кутшӧмъясӧс сетӧма условиеясӧн да лимитъяс

мындаын,  кутшӧмъясӧс  урчитӧма  Россия  Федерациялӧн  сьӧмкуд

оланпастэчасӧн.

Предприятие сідзжӧ вермӧ збыльмӧдны водзӧсалӧмсӧ облигацияяс

меститӧмӧн либӧ вексельяс сетӧмӧн.”;

в) 3 пунктын “канму эмбурӧн веськӧдлӧм да вӧдитчӧм серти Коми

Республикаса  олӧмӧ  пӧртысь  власьт  органлысь”  кывъяс  вежны  “Коми

Республикаса олӧмӧ пӧртысь власьт органлысь, кодӧс лӧсялана веськӧдлан

отрасльын  (юкӧнын)  индӧма  веськӧдлыны  Коми  Республикаса  канму

ӧтувъя  предприятиелӧн  уджӧн  котыртӧм  да  методика  боксянь  да

координируйтны  сылысь  уджсӧ  (водзӧ  –  Коми  Республикаса  отраслевӧй

орган),” кывъясӧн;

г) 4 пунктын:

медводдза абзац гижны тадзи:

“4.  Коми  Республикаса  отраслевӧй  орган  дасьтӧ  заключениесӧ

татшӧм документъяс подув вылын, кутшӧмъясӧс сетӧмаӧсь предприятиеяс

пӧрадокын, кутшӧмӧс вынсьӧдӧма Коми Республикаса отраслевӧй органӧн

да  йӧзӧдӧма  “Ӧтуввез”  юӧртан  да  телекоммуникация  везйын  сылӧн

официальнӧй  сайтын  сійӧс  вынсьӧдан  лунсянь  5  уджалан  лунысь  оз

сёрджык:”;

2 пунктув киритны;



д) 5 пункт гижны тадзи:

“5.  Коми  Республикаса  отраслевӧй  орган  тайӧ  Пӧрадоклӧн  4

пунктын индӧм документъяс воан лунсянь 10 уджалан лун чӧжӧн донъялӧ

предприятиелысь  сьӧм  овмӧс  бокссянь  серпассӧ,  дасьтӧ  водзӧсалӧм

збыльмӧдӧмсӧ сӧгласуйтны позянлун (позьтӧмлун) йылысь заключениесӧ

да сетӧ индӧм заключениесӧ сьӧм овмӧс бокссянь серпассӧ донъялӧмкӧд да

тайӧ  Пӧрадоклӧн  4  пунктын  индӧм  документъяскӧд  ӧттшӧтш  Коми

Республикаса сьӧм овмӧс министерствоӧ.”;

е)  6  пунктын,  7  пунктса  коймӧд  абзацын  “канму  эмбурӧн

веськӧдлӧм да вӧдитчӧм серти Коми Республикаса олӧмӧ пӧртысь власьт

орган” кывъяс лӧсялана вежлӧгын вежны “Коми Республикаса отраслевӧй

орган” кывъясӧн лӧсялана вежлӧгын;

ж) 9 пункт гижны тадзи:

“9. Предприятиелы сэк, кор предприятиеыс збыльмӧдӧ водзӧсалӧм

кредитнӧй  организациякӧд  сёрнитчӧм  серти  кредитӧн  либӧ  сьӧмкуд

кредитӧн,  кутшӧмӧс  сетӧма  условиеяс  вылын  да  лимит  мындаын,

кутшӧмъясӧс  урчитӧма  Россия  Федерацияса  сьӧмкуд  оланпастэчасӧн,

сёрнитчӧм кырымалан лунсянь 10 уджалан лун чӧжӧн быть колӧ ыстыны

Коми Республикаса  отраслевӧй  органӧ  лӧсялана  сёрнитчӧмлысь  копиясӧ

уджйӧз мынтан графиксӧ содтӧмӧн.

Предприятиелы,  коді  збыльмӧдіс  водзӧсалӧмсӧ  вексельяс  сетӧмӧн

либӧ облигацияяс меститӧмӧн,  бокӧвӧй йӧзлысь водзӧсалӧм збыльмӧдан

лунсянь  10  уджалан  лун  чӧжӧн  быть  колӧ  ыстыны  Коми  Республикаса

отраслевӧй органӧ вексельлысь копиясӧ либӧ документлысь копиясӧ, мый

эскӧдӧ облигацияяс лэдзӧм канмусянь пасйӧмсӧ.

Предприятиелы  сэк,  кор  водзӧсалӧмсӧ  збыльмӧдӧма  залогӧн

могмӧдӧмӧн,  залог  збыльмӧдан  лунсянь  10  уджалан  лун  чӧжӧн  залог

сёрнитчӧмлысь копиясӧ быть колӧ ыстыны канму эмбурӧн веськӧдлӧм да

вӧдитчӧм серти Коми Республикаса олӧмӧ пӧртысь власьт органӧ да Коми

Республикаса отраслевӧй органӧ.”.



4.  “Коми  Республикаса  канму  учреждениеяслысь  нюжӧдӧм

кредиторскӧй  уджйӧз  ладмӧдан  мераяс  йылысь  да  Коми  Республикаса

канму  ӧтувъя  предприятиеяслӧн  сьӧм  овмӧс  боксянь  серпас  серти

мониторинг  нуӧдӧм  йылысь”  Коми  Республикаса  Веськӧдлан  котырлӧн

2005 во лӧддза-номъя тӧлысь 30 лунся 182 №-а шуӧмын:

5  пунктса  медводдза  абзацын  “Коми  Республикаса  эмбур  да  му

йитӧдъяс  министерстволы”  кывъяс  вежны  “Коми  Республикаса  олӧмӧ

пӧртысь власьт органлы, кодӧс лӧсялана веськӧдлан отрасльын (юкӧнын)

индӧма  веськӧдлыны  Коми  Республикаса  канму  ӧтувъя  предприятиелӧн

уджӧн котыртӧм да методика боксянь да координируйтны сылысь уджсӧ”

кывъясӧн.

5.  “Коми  Республикаса  канму  ӧтувъя  предприятиеяслысь  уджсӧ

донъялан  пӧрадок  вынсьӧдӧм  йылысь”  Коми  Республикаса  Веськӧдлан

котырлӧн 2005 во лӧддза-номъя тӧлысь 30 лунся 185 №-а шуӧмын:

Коми  Республикаса  канму  ӧтувъя  предприятиеяслысь  уджсӧ

донъялан пӧрадокын, мый вынсьӧдӧма шуӧмӧн (содтӧд):

1) водзкыв гижны тадзи:

“Тайӧ Пӧрадокыс урчитӧ Коми Республикаса олӧмӧ пӧртысь власьт

органлысь уджсӧ, кодӧс лӧсялана веськӧдлан отрасльын (юкӧнын) индӧма

веськӧдлыны  Коми  Республикаса  канму  ӧтувъя  предприятиелӧн  уджӧн

котыртӧм  да  методика  боксянь  да  координируйтны  Коми  Республикаса

канму ӧтувъя предприятиелысь уджсӧ донъялӧм серти сылысь уджсӧ (водзӧ

–  Коми  Республикаса  отраслевӧй  орган)  да  татшӧм  донъялӧмсӧ  нуӧдан

муртӧсъяслысь лыддьӧгсӧ.”;

2) 1 пунктса 1 пунктув гижны тадзи:

“1)  предприятиелӧн  уджыс  лӧсялӧ  учредитан  документъясӧн

урчитӧм  удж  сикасъяслы  да  “Канму  да  муниципальнӧй  ӧтувъя

предприятиеяс  йылысь”  Федеральнӧй  оланпаслӧн  8  статьяса  4  пунктӧн

урчитӧм удж сикасъяслы;”;

3) 2 пункт гижны тадзи:



“2.  Коми Республикаса отраслевӧй орган Россия Федерацияса  вот

кодекслӧн 23 статья серти предприятиеясӧн вот органӧ вося бухгалтерскӧй

отчётносьт сетан лунсянь ӧти тӧлысь чӧжӧн донъялӧ предприятиеяслысь

уджсӧ сы серти, лӧсялӧ-ӧ сійӧ тайӧ Пӧрадокын индӧм муртӧсъяслы.”;

4) 3 пунктса медводдза абзац гижны тадзи:

“3.  Коми  Республикаса  отраслевӧй  орган  тайӧ  Пӧрадокын  индӧм

муртӧсъяслы  лӧсялӧм  серти  предприятиеяслысь  уджсӧ  донъялӧм  серти

бӧртасъяссӧ  предприятиеяслысь  уджсӧ  донъявны  помалан  лунсянь  ӧти

тӧлысь чӧжӧн ыстӧ Коми Республикаса Веськӧдлан котырӧ:”.

6.  “Коми  Республикаса  республиканскӧй  сьӧмкудйӧ  чуктӧс  юкӧн,

мый кольӧ Коми Республикаса канму ӧтувъя предприятиеяслы вӧдитчӧм

вылӧ оланпастэчасӧн урчитӧм вотъяссӧ да мукӧд быть колана мынтӧмсӧ

мынтӧм  бӧрын,  вуджӧдан  пӧрадок  да  кадколастъяс  йылысь”  Коми

Республикаса Веськӧдлан котырлӧн 2015 во ода-кора тӧлысь 7 лунся 208

№-а шуӧмын:

Коми Республикаса республиканскӧй сьӧмкудйӧ чуктӧс юкӧн, мый

кольӧ Коми Республикаса канму ӧтувъя предприятиеяслы вӧдитчӧм вылӧ

оланпастэчасӧн урчитӧм вотъяссӧ да мукӧд быть колана мынтӧмсӧ мынтӧм

бӧрын, вуджӧдан пӧрадокын да кадколастъясын, кутшӧмъясӧс вынсьӧдӧма

шуӧмӧн (содтӧд):

1) 8 пунктын “Коми Республикаса олӧмӧ пӧртысь власьт органӧ, коді

веськӧдлӧ тайӧ предприятиелӧн уджӧн котыртӧм да методика боксянь да

координируйтӧ сылысь уджсӧ” кывъяс вежны “Коми Республикаса олӧмӧ

пӧртысь власьт органӧ,  кодӧс индӧма веськӧдлыны тайӧ предприятиелӧн

уджӧн котыртӧм да методика боксянь да координируйтны сылысь уджсӧ”

кывъясӧн;

2) 9 пункт гижны тадзи:

“9. Коми Республикаса эмбур да му йитӧдъяс министерство видзӧдӧ

рӧштшӧтъяс  да  Коми  Республикаса  республиканскӧй  сьӧмкудйӧ  чуктӧс

юкӧн вуджӧдӧмлӧн тырвыйӧлун бӧрся Федеральнӧй казначействолӧн Коми



Республикаын  веськӧдланінлӧн  быдтӧлысся  мыччӧдъяс  да  мынтысян

поручениеяслӧн копияяс подув вылын, кутшӧмъясӧс сетӧны предприятиеяс

предприятиелӧн  бухгалтерскӧй  отчётносьткӧд  ӧттшӧтш  урчитӧм

кадколастъясӧ:

кварталысь – отчётнӧй период (квартал) бӧрын мунысь тӧлысьлӧн

бӧръя лунысь оз сёрджык;

воысь – предприятиеӧн вот органӧ вося бухгалтерскӧй отчётносьт

урчитӧм кадколастъясӧ сетӧм бӧрын 10 уджалан лун чӧжӧн.

Предприятие  сетӧ  Коми  Республикаса  эмбур  да  му  йитӧдъяс

министерствоӧ  вося  бухгалтерскӧй  отчётносьтсӧ  индӧм  отчётносьт

примитӧм йылысь вот органлӧн пасӧн.”.

7.  “Коми  Республикаса  канму  ӧтувъя  предприятиеясӧн

юрнуӧдысьясӧс  аттестуйтан  пӧрадок  вынсьӧдӧм  йылысь”  Коми

Республикаса Веськӧдлан котырлӧн 2015 во лӧддза-номъя тӧлысь 19 лунся

272 №-а шуӧмын:

1) 2 пункт киритны;

2)  Коми  Республикаса  канму  ӧтувъя  предприятиеясӧн

юрнуӧдысьясӧс аттестуйтан пӧрадокын, мый вынсьӧдӧма шуӧмӧн (содтӧд):

а) 3 пунктса медводдза абзац гижны тадзи:

“3.  Сы  могысь,  медым  нуӧдны  аттестациясӧ,  Коми  Республикаса

олӧмӧ  пӧртысь  власьт  орган,  кодӧс  лӧсялана  веськӧдлан  отрасльын

(юкӧнын)  индӧма  веськӧдлыны  Коми  Республикаса  канму  ӧтувъя

предприятиелӧн уджӧн котыртӧм да методика боксянь да координируйтны

сылысь уджсӧ (водзӧ – Коми Республикаса отраслевӧй орган):”;

б) 5 пункт гижны тадзи:

“5. Аттестационнӧй комиссияӧ пырӧны веськӧдлысь, веськӧдлысьӧс

вежысь, секретар да комиссияӧ пырысьяс. Коми Республикаса отраслевӧй

органӧ  пырысьяс  кындзи  аттестационнӧй  комиссияӧ  пырӧны  канму

эмбурӧн веськӧдлӧм да вӧдитчӧм серти Коми Республикаса олӧмӧ пӧртысь

власьт  органӧс  петкӧдлысьяс,  а  сідзжӧ  Коми Республикаса  Юралысьлӧн



Администрацияын  Канму  гражданскӧй  службаӧн  веськӧдланінӧс,  Коми

Республикаса удж, уджӧн могмӧдан да социальнӧя доръян министерствоӧс

петкӧдлысьяс.

Аттестационнӧй  комиссияö  став  пырысьыс,  аттестационнӧй

комиссия  йылысь  положениеыс,  сы  лыдын  сылӧн  уджаланартыс,

вынсьӧдсьӧны  Коми  Республикаса  отраслевӧй  органлӧн  тшӧктӧдӧн,

кутшӧмӧс йӧзӧдӧма “Ӧтуввез” юӧртан да телекоммуникация везйын Коми

Республикаса  отраслевӧй  органлӧн  официальнӧй  сайтын  сійӧс  йӧзӧдан

лунсянь 5 уджалан лун чӧжӧн.”;

в) 6 пунктса медводдза абзац гижны тадзи:

“6.  Аттестация  нуӧдан  графикыс  вынсьӧдсьӧ  Коми  Республикаса

отраслевӧй органӧн да  аттестация заводитчытӧдз тӧлысьысь оз  сёрджык

аттестационнӧй комиссияса  секретар гижӧмӧн пошта пыр тӧдмӧдӧ сыӧн

быд аттестуйтчысьӧс.”;

г)  10  пунктса  2  пунктулын  “Коми  Республикаса  олӧмӧ  пӧртысь

власьт органӧн, коді координируйтӧ тайӧ предприятиелысь уджсӧ, видзӧдӧ

сылӧн удж бӧрся” кывъяс вежны “Коми Республикаса отраслевӧй органӧн”

кывъясӧн;

д) 15 пунктса мӧд да коймӧд абзацъяс гижны тадзи:

“Аттестационнӧй  комиссияса  секретар  сетӧ  предприятиеӧн

юрнуӧдысьлы  сёрнигижӧдлысь  копиясӧ  сійӧс  оформитан  лунсянь  3

уджалан  лун  чӧжӧн  кырымпас  улӧ  либӧ  ыстӧ  предприятиеӧ  пошта  пыр

ыстӧмӧн сетӧм йылысь уведомлениеӧн да сыкӧд ыстӧмтор серти описьӧн.

Аттестационнӧй  комиссиялысь  сёрнигижӧд  оформитан  лунсянь  3

уджалан  лун  чӧжӧн  Коми  Республикаса  отраслевӧй  орган  пуктӧ

аттестационнӧй  комиссиялысь  сёрнигижӧдсӧ  предприятиеӧн

юрнуӧдысьлӧн личнӧй делӧӧ.”;

е)  16  пунктын  “канму  эмбурӧн  веськӧдлан  орган”  кывъяс  вежны

“Коми Республикаса отраслевӧй орган” кывъясӧн.

8. “Коми Республикаса эмбур да му йитӧдъяс министерство йылысь”



Коми Республикаса Веськӧдлан котырлӧн 2015 во ӧшым тӧлысь 8 лунся

496 №-а шуӧмын:

Коми  Республикаса  эмбур  да  му  йитӧдъяс  министерство  йылысь

положениеын, мый вынсьӧдӧма шуӧмӧн (1 №-а содтӧд):

11 пунктын:

1) 9 пунктув гижны тадзи:

“9) Коми Республикаса канму ӧтувъя предприятиеяслысь (водзӧ –

предприятие) эмбур киын кутысьлысь инӧдъяс збыльмӧдӧм серти, кодъяс

серти  Министерство  збыльмӧдӧ  предприятиеяслысь  эмбур  киын

кутысьлысь инӧдъяссӧ, кутшӧмъясӧс урчитӧма “Коми Республикаса канму

эмбурӧн веськӧдлӧм да вӧдитчӧм йылысь” Коми Республикаса Оланпаслӧн

6  статья  серти,  да  веськӧдлӧ  тайӧ  предприятиелӧн  уджӧн  котыртӧм  да

методика боксянь да координируйтӧ сылысь уджсӧ:

а)  сӧгласуйтӧ  предприятиелысь  филиалъяс  лӧсьӧдӧмсӧ  да

представительствояс восьтӧмсӧ;

б) сӧгласуйтӧ предприятиеясӧн заёмъяс, поручительствояс сетӧмсӧ,

банкса  гарантияяс  босьтӧмсӧ,  мукӧд  сьӧктӧдӧмъяс,  требованиеяс  корӧм,

уджйӧз вуджӧдӧм серти сделкаяс вӧчӧмсӧ;

в) донъялӧ предприятиелысь сьӧм овмӧс серти серпассӧ да дасьтӧ

водзӧсалӧмсӧ  сӧгласуйтны  позянлун  (позьтӧмлун)  йылысь  заключениесӧ

Коми Республикаса сьӧм овмӧс министерствоӧ документъяс водзӧ сетӧмӧн;

г) сӧгласуйтӧ ыджыд сделкаяс, сделкаяс вӧчӧм йылысь помшуӧмсӧ,

кутшӧмъясӧс вӧчӧмын ыштӧ предприятиеӧн юрнуӧдысь;

д)  индӧ  чинӧ  да  вештӧ  чинысь  предприятиеӧн  юрнуӧдысьӧс,

кырымалӧ, вежӧ да дугӧдӧ сыкӧд удж йылысь сёрнитчӧмсӧ;

е)  сӧгласуйтӧ  предприятиеса  юралысь  бухгалтерӧс  удж  вылӧ

босьтӧмсӧ, кырымалӧ, вежӧ да дугӧдӧ сыкӧд удж йылысь сёрнитчӧмсӧ;

ж) видзӧдӧ предприятиелӧн удж бӧрся;

з)  вынсьӧдӧ  бухгалтерскӧй  отчётносьтсӧ  да  предприятиелысь

отчётъяссӧ;



и)  вынсьӧдӧ  предприятиеяслӧн  уджлысь  (уджтасъяслысь)

экономическӧй  окталун  серти  петкӧдласъяссӧ  да  видзӧдӧ  найӧс  олӧмӧ

пӧртӧм бӧрся;

к)  сӧгласуйтӧ  мукӧд  юридическӧй  кывкутысьӧ  предприятиелӧн

пырӧдчӧм йылысь помшуӧмъяссӧ;

л) сӧгласуйтӧ овмӧс нуӧдысь котыръяслӧн либӧ товариществояслӧн

уставнӧй  (складочнӧй)  капиталын  вкладӧн  (пайӧн),  а  сідзжӧ

предприятиелӧн акцияясӧн веськӧдлӧмсӧ;

м) вынсьӧдӧ предприятиеяслысь подувпуктасъяссӧ, наӧ вежсьӧмъяс

пыртӧмсӧ, а сідзжӧ вынсьӧдӧ выль редакцияын подувпуктасъяссӧ;

н) примитӧ аудиторскӧй прӧверкаяс нуӧдӧм йылысь помшуӧмъяссӧ,

вынсьӧдӧ аудиторсӧ да урчитӧ сылӧн услугаясысь мынтысян ыдждасӧ;”;

2) содтыны татшӧм сюрӧса 91 пунктув:

“91)  Коми  Республикаса  канму  эмбурӧн  веськӧдлан  да  вӧдитчан

юкӧнын  Коми  Республикаса  олӧмӧ  пӧртысь  власьт  органлӧн  уджмогъяс

серти:

а) сӧгласуйтӧ Коми Республикаса канму ӧтувъя предприятиеяслысь

сделкаяссӧ,  кутшӧмъяс  йитчӧмаӧсь  вӧрзьӧдны  позьтӧм  эмбурӧн

вӧдитчӧмкӧд,  федеральнӧй  оланпастэчас  да  Коми  Республикаса

оланпастэчас серти;

б) збыльмӧдӧ предприятиеяслӧн эмбурӧн налӧн могъясын вӧдитчӧм

бӧрся да видзӧдӧ сійӧс тыр-бура видзӧм бӧрся;

в)  сетӧ  Коми  Республикаса  канму  эмбурсӧ  предприятиелы  овмӧс

нуӧдан инӧд серти либӧ оперативнӧя веськӧдлан инӧд серти;

г)  нуӧдӧ  учёт  да  видзӧдӧ  Коми  Республикаса  канму  ӧтувъя

предприятиеяслӧн чуктӧс юкӧнлысь Коми Республикаса республиканскӧй

сьӧмкудйӧ  воӧм  бӧрся,  мый  кольӧ  Коми  Республикаса  канму  ӧтувъя

предприятиеяслы вӧдитчӧм вылӧ оланпастэчасӧн урчитӧм вотъяс да мукӧд

быть колана мынтӧмсӧ мынтӧм бӧрын;

д)  примитӧ  уджйӧзаӧс  –  Коми  Республикаса  канму  ӧтувъя



предприятиеӧс  Россия  Федерацияса  оланпастэчасӧн,  а  сідзжӧ  “Коми

Республикаса  канму  эмбурӧн  веськӧдлӧм  да  вӧдитчӧм  йылысь”  Коми

Республикаса  Оланпасӧн  урчитӧм  пӧрадокын  банкротӧн  шуӧм  йылысь

уджйӧзасянь заявлениеӧн арбитражнӧй ёрдӧ шыӧдчӧм йылысь помшуӧм;”;

3) 25 пунктув гижны тадзи:

“25)  Коми  Республика  нимсянь  збыльмӧдӧ  овмӧс  нуӧдысь

котыръясӧ  пырысьяслысь  инӧдъяссӧ,  кодъяслӧн  уставнӧй  капиталын

акцияясыс, пайясыс пырӧны Коми Республикаса канму эмбурӧ да найӧс абу

сетӧма  Коми  Республикаса  канму  ӧтувъя  предприятиеяслы  либӧ  Коми

Республикаса канму учреждениеяслы, Коми Республикаса оланпастэчасӧн

Коми Республикаса Веськӧдлан котырлӧн компетенцияӧ пыртӧм инӧдъяс

кындзи,  а  сідзжӧ  овмӧс  нуӧдысь  торъя  котыръяс  кындзи,  кытчӧ

пырысьяслысь инӧдъяссӧ сетӧма Коми Республикаса олӧмӧ пӧртысь власьт

органлы,  коді  веськӧдлан  отрасльясын  (юкӧнъясын)  координируйтӧ  да

ладмӧдӧ уджсӧ, кутшӧмъяс лӧсялӧны овмӧс нуӧдысь татшӧм котыръяслӧн

уджлӧн шӧр сикасъяслы, Коми Республикаса Веськӧдлан котырӧн урчитӧм

пӧрадокын;”.

9.  “Коми  Республикаса  олӧмӧ  пӧртысь  власьт  органъясӧн  Коми

Республикаса канму ӧтувъя предприятиеяслӧн уджӧн котыртӧм да методика

боксянь  веськӧдлӧм  да  налысь  уджсӧ  координируйтӧм  йылысь” Коми

Республикаса Веськӧдлан котырлӧн 2016 во ода-кора тӧлысь 30 лунся 275

№-а шуӧмын:

1) нимсӧ гижны тадзи:

“Коми  Республикаса  олӧмӧ  пӧртысь  власьт  органъясӧн  Коми

Республикаса  канму  ӧтувъя  предприятиелысь  эмбур  киын  кутысьлысь

инӧдъяс  збыльмӧдӧм  да  Коми  Республикаса  канму  ӧтувъя

предприятиеяслӧн  уджӧн  котыртӧм  да  методика  боксянь  веськӧдлӧм  да

налысь уджсӧ координируйтӧм йылысь”;

2) 1 пункт гижны тадзи:

“1.  Урчитны,  мый  Коми  Республикаса  олӧмӧ  пӧртысь  власьт



органъяс збыльмӧдӧны Коми Республикаса канму ӧтувъя предприятиелысь

эмбур  киын  кутысьлысь  инӧдъяссӧ,  кутшӧмъясӧс  урчитӧма  “Коми

Республикаса  канму  эмбурӧн  веськӧдлӧм  да  вӧдитчӧм  йылысь”  Коми

Республикаса  Оланпаслӧн  6  статья  серти,  да  лӧсялана  веськӧдлан

отрасльясын (юкӧнъясын) веськӧдлӧны Коми Республикаса канму ӧтувъя

предприятиеяслӧн  уджӧн  котыртӧм  да  методика  боксянь  да

координируйтӧны налысь уджсӧ 1 №-а содтӧдын индӧм лыддьӧг серти.”.

10.  “Коми  Республикалӧн  канму  ӧтувъя  предприятиеясса

юрнуӧдысьяслы,  найӧс  вежысьяслы да  юралысь  бухгалтеръяслы уджысь

мынтысян  ӧткымын  юалӧм  йылысь”  Коми  Республикаса  Веськӧдлан

котырлӧн 2017 во сора тӧлысь 10 лунся 363 №-а шуӧмын:

1) 2 пункт гижны тадзи:

“2.  Йитӧдлысь  тшупӧдсӧ  предприятиеса  юрнуӧдысьлы,

юрнуӧдысьӧс вежысьяслы да юралысь бухгалтерлы торйӧн урчитӧ Коми

Республикаса  олӧмӧ  пӧртысь  власьт  орган,  кодӧс  лӧсялана  веськӧдлан

отрасльын  (юкӧнын)  индӧма  веськӧдлыны  Коми  Республикаса  канму

ӧтувъя  предприятиелӧн  уджӧн  котыртӧм  да  методика  боксянь  да

координируйтны  сылысь  уджсӧ  (водзӧ  –  Коми  Республикаса  отраслевӧй

орган),  лӧсялана предприятиеса уджалысьяслӧн списочнӧй лыд серти сы

мында, мыйта оз вевтырт тайӧ шуӧмлӧн 1 пунктын урчитӧм мындасӧ.”;

2) 5 пунктын:

а)  медводдза  абзацын  “Коми  Республикаса  олӧмӧ  пӧртысь  власьт

орган” кывъяс вежны “Коми Республикаса отраслевӧй орган” кывъясӧн;

б)  мӧд  абзацын  “Коми  Республикаса  олӧмӧ  пӧртысь  власьт

органлӧн”  кывъяс  вежны  “Коми  Республикаса  отраслевӧй  органлӧн”

кывъясӧн;

3)  Коми  Республикалӧн  канму  ӧтувъя  предприятиеясса

юрнуӧдысьясӧс  вежысьяслы  да  юралысь  бухгалтеръяслы  уджысь

мынтысян условиеяс  йылысь положениеын,  мый вынсьӧдӧма шуӧмӧн (2

№-а содтӧд):



а) 3 пунктын “Коми Республикаса олӧмӧ пӧртысь власьт органкӧд,

коді  веськӧдлӧ  татшӧм  предприятиелӧн  уджӧн  котыртӧм  да  методика

боксянь  да  координируйтӧ  сылысь  уджсӧ”  кывъяс  вежны  “Коми

Республикаса олӧмӧ пӧртысь власьт органкӧд, кодӧс индӧма веськӧдлыны

татшӧм  предприятиелӧн  уджӧн  котыртӧм  да  методика  боксянь  да

координируйтны  сылысь  уджсӧ  (водзӧ  –  Коми  Республикаса  отраслевӧй

орган)” кывъясӧн;

б)  7  да  8  пунктъясса  медводдза  абзацын,  9  пунктса  4  пунктулын

“канму эмбурӧн веськӧдлӧм да вӧдитчӧм серти Коми Республикаса олӧмӧ

пӧртысь  власьт  орган”  кывъяс  вежны  “Коми  Республикаса  отраслевӧй

орган” кывъясӧн.

